
SURXONDARYO VILOYATIDA MEVA-SABZAVOT 
MAHSULOTLARI ISHLAB CHIQARISH 
JARAYONLARINI ARIMA MODELI ORQALI 
EKONOMETRIK MODELLASHTIRISH

Jo‘rayev Olim Albayevich 
Kompyuter va dasturiy injiniring kafedrasi mudiri 
Termiz davlat universiteti, Termiz, O‘zbekiston

Annotatsiya: Maqolada, Surxondaryo viloyati meva-sabzavot mahsulotlari ishlab chiqarish hajmining, meva va rezavorlar 
yalpi hosilining, poliz mahsulotlari hosildorligining, aholi jon boshiga meva-sabzavot ishlab chiqarish hajmining 
2024-2029-yillarga mo‘ljallangan prognoz qiymatlarini aniqlash uchun ARIMA modeli qo‘llanilgan.

Kalit soʻzlar: ARIMA modeli, Statsionar vaqtli qator, dispersiya,  avtokorrelyatsiya, tendensiya, ijtimoiy, ekologik, meva-
sabzavot hajmi, prognoz va haqiqiy qiymatlar. 

Abstract: In the article, the ARIMA model has been applied to determine the forecast values for 2024–2029 of the fruit and 
vegetable production volume, the gross yield of fruits and berries, the productivity of melons, and the per capita fruit and 
vegetable production in Surxondaryo region.

Key words: ARIMA model, stationary time series, variance, autocorrelation, trend, social, ecological, fruit and vegetable 
output, forecast and actual values.

Аннотация: В статье для определения прогнозных значений на 2024–2029 годы объёма производства плодоовощной 
продукции в Сурхандарьинской области, валового сбора фруктов и ягод, урожайности бахчевых культур и объёма 
производства плодоовощной продукции в расчёте на душу населения применена модель ARIMA.

Ключевые слова: модель ARIMA, стационарный временной ряд, дисперсия, автокорреляция, тенденция, 
социальный, экологический, объём плодоовощной продукции, прогнозные и фактические значения.

K I R I S H
Mamlakatimiz iqlim sharoitida meva-sabzavot mahsulotlarining ertapishar navlarini yetishtirish imkoniyati 

mavjudligi, hamda bu mahsulotlarga xorijiy mamlakatlar meva-sabzavot bozorlarida talabning yuqori bo‘lishiga 
qaramasdan tarmoqda mavjud salohiyat va resurslardan to‘liq foydalanilmayotganligi bois, sohaga xorijiy 
investitsiyalarni jalb etishni jozibadarligini oshirish, yerning haqiqiy egasini topish, dehqon va fermer xo‘jaliklari 
mavjud yer va suv resurslaridan oqilona foydalanishlari, urug‘chilik tarmog‘ini rivojlantirish, mahalliy va mineral 
o‘g‘itlar yetkazishni tizimli tashkil etish, meva-sabzavot mahsulotlarini qayta ishlash sohasini rivojlantirishga 
e’tibor qaratish dolzarb vazifalar ekanligi belgilab berildi.  

M A V Z U G A  O I D  A D A B I Y O T L A R  S H A R H I
Xorijiy va mahalliy iqtisodchi olimlar turli sohalardagi ijtimoiy-iqtisodiy jarayonlarni ekonometrik 

modellashtirishning o‘rni va ahamiyati haqida o‘z fikr va mulohazalarini keltirib o‘tishgan. Iqtisodchi olimlar 
R.X.Alimov,  A.A.Almuradov ,  S.O.  Xomidovlar   fikricha ,, Iqtisodiyotni  modernizatsiyalash  sharoitida  o‘zgarib  
turuvchi  raqobat  muhiti  va bozor sharoitlarini  ilg`ab olish,  ularning  mohiyati  hamda qonuniyatlarini chuqur 

tahlil qilishda  ekonometrik  usullar  va  modellardan  foydalanish  yordamida  makroiqtisodiy indikatorlarni  
prognozlash,  ko‘p  variantli  yechimlardan  muqobil  yechimni  tanlash,  tavakkalchilik  va  noaniqlik  sharoitida  
optimal  iqtisodiy  qarorlar  qabul  qilish,  muhim ahamiyat kasb etadi[1]. 

Iqtisodiyotda vaqtli qatorlar statsionar yoki statsionar bo‘lmagan qatorlarga  ajratilib o‘rganiladi va statsionar 
qatorlarni prognoz parametrlarini aniqlashda integratsiyalashgan avtoregressiya va sirg‘aluvchi o‘rtacha 
(Autoregressive Integrated Moving Average - ARIMA)modelidan foydalansa maqsadga muvofiq bo‘ladi.

Statsionar vaqtli qator -  vaqt davomida o‘rtachasi,  dispersiyasi,  avtokorrelyatsiyasi  kabi  statistik  
hususiyatlari  o‘zgarmas bo‘lgan vaqtli  qatordir. Agar vaqtli qator statsionar bo‘lmasa, u holda uning birinchi 
yoki keyingi farqlariga o‘tiladi[2]. 

T A D Q I Q O T  M E T O D O L O G I YA S I 
Yuqoridagilardan kelib chiqib, aytish joizki, meva-sabzavotchilik tarmog‘ida olib borilayotgan ishlarni 

statistik jihatdan baholash, hamda mahsulot yetishtirish hajmi o‘zgarishiga yuqori ta’sir etuvchi omillarni 
aniqlash, ekonometrik modelini yaratish orqali sohadagi mavjud muammolarni bartaraf etish yo‘llarini izlab 
topish, yangi ichki imkoniyatlarni aniqlash masalalariga alohida e’tibor qaratish maqsadga muvofiqdir. 

T A H L I L  V A  N A T I J A L A R
Surxondaryo viloyati meva-sabzavot mahsulotlari ishlab chiqarish hajmining, meva va rezavorlar yalpi 

hosilining, poliz mahsulotlari hosildorligining, aholi jon boshiga meva-sabzavot ishlab chiqarish hajmining 
2024-2029-yillarga mo‘ljallangan prognoz qiymatlarini aniqlash uchun ARIMA modeli qo‘llanildi.

ARIMA ( 								        (1)

bu yerda  - avtoregressiya tartibi,  sirg`aluvchi o`rtacha tartibi,  integratsiyalanganlik darajasi. 
Modelning matematik ko`rinishi esa: 

			   (2)	

Bu yerda  model parametrlari,  tartibli opertorlar farqi. 
Surxondaryo viloyati 2010-2022-yillarda ishlab chiqarilgan meva-sabzavot hajmi to‘g‘risidagi ma’lumotlar 

O‘zbekiston Respublikasi prezidenti huzuridagi statistika agentligi ma’lumotlari asosida  shakllantirildi (1-rasm).  
Surxondaryo viloyati meva-sabzavot tarmog‘ida iqtisodiy holatni belgilab beruvchi asosiy ko‘rsatkichlardan 

biri bu meva-sabzavotlar ishlab chiqarish hajmi ko‘rsatkichi hisoblanadi. Bu ko‘rsatkich qishloq xo‘jaligi 
tarmog‘ida faoliyat yurutuvchi fermer xo‘jaliklari, dehqon va tomorqa xo‘jaliklari faoliyati natijasini bildirib, 
2022-yilda 8864,9 mlrd so‘mni tashkil etgan.  2010-2022-yillar oralig‘ida mahsulot ishlab chiqarish hajmi 2010-
yilga nisbatan o‘rtacha 6,4 marta o‘sganligi aniqlandi. Bu esa, tarmoqda mahsulot ishlab chiqarish hajmi jadal 
sur’atlarda rivijlanayotganidan darak beradi. 

1-rasm. Surxondaryo viloyatida 2010-2022-yillarda ishlab chiqarilgan meva-sabzavot hajmi, mlrd so‘mda



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz1158

2025-yil, sentyabr.  № 9-son.

Ushbu ko‘rsatkichni kelajakdagi qiymatlarini prognozlashtirish meva-sabzavotchilik tarmog‘ida muhim 
boshqaruv qarorlarini qabul qilish, tarmoqda mahsulot yo‘qotish riskini kamaytirish, resurslarni boshqarish, 
eksport salohiyatini oshirishda va kelgusida aholi oziq-ovqat  havfsizligini ta’minlashda muhim ahamiyatga 
ega hisoblanadi. Shu sababli, biz Surxondaryo  viloyati meva-sabzavot tarmog‘ida ishlab chiqarilgan meva-
sabzavot hajmi ko‘rsatkichini prognozlashtiramiz. ARIMA modelini tuzishda Gretl dasturidan foydalanamiz. 

Ma’lumki, ekonometrik modellashtirishning dastlabki bosqichi Spetsifikatsiyalash bosqichi bo‘lib, ushbu 
bosqichda vaqtli qatorlarning statsionar yoki statsionar emasligini tekshirish, qoldiqlarda avtokorelliyatsiya 
mavjudligini aniqlash, model tartibini belgilash kabi amallar bajariladi. 

Dastlab 2010-2022-yillar oralig‘idagi meva-sabzavot mahsulotlari hajmi qatorining statsionar yoki 
statsionar emasligini tekshiriladi. Tekshirish natijasida vaqtli qatorlarning statsionar emasligi aniqlandi. Shu 
sababli ikkinchi farqlar statsionarligini tekshirish o‘rinli bo‘ladi. Buning uchun kengaytirilgan Dikki-Fyuller testi 
qo‘llanildi (1-jadval).

1-jadval. Surxondaryo viloyatining meva-sabzavot mahsulotlari ishlab chiqarishi hajmi bo‘yicha kengaytirilgan 
Dikki-Fyuller testi natijalari

Augmented Dickey-Fuller test for d_d_Y
testing down from 2 lags, criterion AIC
sample size 8
unit-root null hypothesis: a = 1

test without constant
including 2 lags of (1-L)d_d_Y
model: (1-L)y = (a-1)*y(-1) + ... + e
estimated value of (a - 1): -4.78156
test statistic: tau_nc(1) = -6.13235
asymptotic p-value 2.274e-09
1st-order autocorrelation coeff. for e: 0.395
lagged differences: F(2, 5) = 10.648 [0.0158]

test with constant
including 2 lags of (1-L)d_d_Y
model: (1-L)y = b0 + (a-1)*y(-1) + ... + e
estimated value of (a - 1): -4.78822
test statistic: tau_c(1) = -5.70543
asymptotic p-value 5.925e-07
1st-order autocorrelation coeff. for e: 0.354
lagged differences: F(2, 4) = 9.093 [0.0325]

Shuningdek, vaqtli qatorlarning 2-tartibli ayirmalari o‘zgarmasli test natijalariga ko‘ra statsionar (

) va o‘zgarmassiz test natijalariga ko‘ra   statsionarligi ma’lum 
bo‘ldi. 

1-jadvaldan  o‘zgarmasli  va  o‘zgarmassiz  test  natijalari  ham  ikkinchi farqlarining  statsionarligini  
ko‘rsatmoqda.   Bunda  −qiymat  istalgan  erkinlik darajalaridan kichik. Demak 𝑑 = 2 qiymatni qabul qiladi.

	 Agar  vaqtli  qatorlar  darajalari  qiymatlari  keyingi  darajalar  qiymatlariga bog‘liq bo‘lsa, qatorda 
tendensiya yoki sikl mavjud bo‘ladi[5]. Viloyat meva-sabzavot mahsulotlari ishlab chiqarish hajmi vaqtli qatorida 
avtokorrelyatsiya mavjud emasligini 2-ilovadagi korrellogrammadan ko‘rish mumkin. 

	 Ma’lumki,  𝐴𝐶𝐹  kamayuvchi  bo‘lib,  𝑃𝐴𝐶𝐹  esa  𝑝  davridan  keyin  uzilsa, jarayon avtoregressiyaga 
xos bo‘ladi[6]. Bizni tahlillarimizda bunday holat aniqlanmadi. 

Model tartibini belgilab olamiz. 

ARIMA ( 								        (3)
ARIMA modelining matematik ko‘rinishini yozamiz. 

	 (4)	

Bu yerda  model parametrlari,  tartibli opertorlar farqi. 
Endi model parametrlarini baholaymiz(2-jadval).

2-jadval. Model parametrlarini baholash natijalari

2-jadvaldagi model parametrlariga etibor qaratilsa, modelning barcha parametrlari Fisherning z mezoni 
bo‘yicha ahamiyatli hisoblanadi.

Regression tahlil natijalari pseudo , hamda McFadden  ekanligini ko`rsatmoqda. 
Bu esa o`z navbatida modelning sifatliligini ifodalaydi[7]. Endi modelning o‘rtacha absalyut foizli xatoligini 

tekshirilganda(3.2.2-rasm), uning qiymati  ga tengligi aniqlandi. 

2-rasm. Modelning approksimatsiya xatoligi

Bu esa approksimatsiya xatoligi me’yor  chegarasidan oshmaganligini ko‘rsatadi.
Qoldiqlarda avtokorrelatsiyani tekshirildi va qoldiqlarda avtokorrelatsiya kuzatilmadi(3-rasm).

3-rasm. Qoldiqlarni normal taqsimot qonuniga bo‘ysunishi va korellogrammasi

	 Keyingi qadamda qoldiqlarni normal taqsimot qonuniga bo‘ysinishi tekshirildi va  qiymatidan 
yuqori ekanligi aniqlandi. 

Yuqoridagi tahlillar modelning iqtisodiy jarayonlarga mosligini ko‘rsatadi. Shu asosida, Surxondaryo 
viloyati meva-sabzavot mahsulotlari ishlab chiqarish hajmini 2024-2029-yillar uchun prognoz qiymatlari hisob-
kitob qilindi. Prognoz va haqiqiy qiymatlari grafigiga e’tibor qaratilsa, ularning grafigi bir biriga juda yaqinligini 
ko‘rishimiz mumkin(4-rasm). 4-rasmdan, 2024-2029-yillar uchun viloyatda ishlab chiqariladigan meva-sabzavot 
mahsulotlari prognoz qiymatlarini ishlab chiqildi.

4-rasm. Meva-sabzavot mahsulotlari ishlab chiqarish hajmining haqiqiy va prognoz qiymatlari chizmasi.

3-jadval. Meva-sabzavot mahsulotlari hajmining 2010-2022-yillar uchun ishlab chiqarilgan va 2024-2029 - yillar 
uchun ishlab chiqarilishi kutilayotgan prognoz qiymati

Yillar
Meva-sabzavot 

hajmi (mlrd so‘mda) 
haqiqiy qiymatlari

Nazariy qiymatlari Standart xato
95% ishonch 
intervalining 

yuqori chegarasi

95% ishonch 
intervalining quyi 

chegarasi

2010 710.800

2011 1629.60

2012 1862.10 2164.32

2013 1983.50 2153.64

2014 2553.20 2604.73

2015 3607.70 3273.63

2016 3337.30 3691.80

2017 4564.30 3659.07

2018 5991.60 5244.37

2019 6669.70 6507.05

2020 5980.10 6809.53

2021 7633.50 7527.78

2022 8864.90 8787.68

2023 10965,05 8953.50 473.819 9882.17 8024.83

2024 9004.70 629.811 10239.1 7770.29

2025 10724.9 754.273 12203.3 9246.57

2026 11490.7 958.353 13369.1 9612.39

2027 11456.6 1323.05 14049.7 8863.42

2028 12124.9 1558.82 15180.1 9069.66

2029 13649,5 1797,79 17173,1 10125,9

Prognoz qiymatlariga e’tibor qaratilsa, 2029-yilga kelib Surxondaryo viloyati meva-sabzavot mahsulotlari 
ishlab chiqarish hajmi 13649,5 mlrd.so‘mga yetishi va bu ko‘rsatkich 2023-yilga nisbatan 1,24 barobar o‘sishi 
kutilmoqda.  

X U L O S A  V A  T A K L I F L A R 
O‘tkazilgan tahlillar natijasida aniqlanishicha, Surxondaryo viloyatida meva-sabzavot mahsulotlari ishlab 

chiqarish hajmi 2010–2022-yillar davomida barqaror ravishda oshib borgan bo‘lib, 2022-yilda 2010-yilga 
nisbatan o‘rtacha 6,4 barobarga ko‘paygan. ARIMA modeli asosida tuzilgan prognoz hisob-kitoblari esa, 
kelgusi yillarda ham ushbu tendensiya davom etishini tasdiqlaydi. Xususan, 2029-yilga kelib meva-sabzavot 
mahsulotlari ishlab chiqarish hajmi 13649,5 mlrd so‘mga yetishi kutilmoqda va bu ko‘rsatkich 2023-yilga 
nisbatan 1,24 barobarga o‘sishini anglatadi.

Mazkur natijalar shuni ko‘rsatadiki, hududda mavjud tabiiy-iqlim sharoitlari, mehnat resurslari va agrar 
salohiyatdan to‘liq foydalanilsa, tarmoqning iqtisodiy samaradorligini yanada oshirish mumkin. Shu bilan 
birga, xorijiy investitsiyalarni jalb etish, urug‘chilik tarmog‘ini rivojlantirish, o‘g‘itlar va suv resurslaridan oqilona 
foydalanish, qayta ishlash sanoatini kengaytirish, eksport salohiyatini oshirish kabi yo‘nalishlar dolzarb vazifa 
bo‘lib qolmoqda.

Shunday qilib, Surxondaryo viloyatida meva-sabzavotchilik tarmog‘ini rivojlantirish faqat iqtisodiy natijalar 
bilangina cheklanmay, balki aholining oziq-ovqat xavfsizligini ta’minlash, yangi ish o‘rinlarini yaratish, hududning 
ekologik muvozanatini saqlash va ijtimoiy farovonlikni oshirishga ham xizmat qiladi. Tadqiqotning ilmiy va 
amaliy ahamiyati shundaki, ARIMA modeli asosidagi prognoz natijalari boshqaruv qarorlarini qabul qilishda, 
resurslarni samarali taqsimlashda hamda tarmoqning kelajakdagi rivojlanish strategiyasini belgilashda muhim 
metodologik asos bo‘lib xizmat qiladi.

